
 
          Risalah Maklumat Ubat untuk Pengguna (RiMUP) 

Provinace Tablet 4mg 
Setiap tablet mengandungi Perindopril Erbumine 4mg. 
 
Apakah yang ada pada risalah ini? 
• Apakah kegunaan Provinace 
• Bagaimana Provinace berfungsi 
• Sebelum mengambil Provinace 
• Cara mengambil Provinace 
• Semasa mengambil Provinace 
• Kesan-kesan sampingan 
• Cara penyimpanan Provinace 
• Deskripsi produk 
 
Apakah kegunaan Provinace 
Ia digunakan untuk merawat tekanan 
darah tinggi (hipertensi) dan kegagalan 
jantung. 
 
Bagaimana Provinace berfungsi 
Perindopril merupakan perencat bagi 
angiotensin converting enzyme (ACE). Ia 
menyekat penukaran angiotensin (hormon) 
kepada bentuk aktif yang mengecutkan 
saluran darah dan seterusnya 
meningkatkan tekanan darah.  
 
Sebelum mengambil Provinace 
Bila tidak boleh mengambil 
Jangan ambil ubat ini jika anda: 
• alahan (hipersensitif) kepada 

perindopril, bahan lain yang 
terkandung di dalam ubat ini atau 
perencat ACE yang lain. 

• pernah mengalami angioedema 
(bengkak pada muka, mata, bibir, 
lidah) setelah mengambil perencat 
ACE. 

• ahli keluarga pernah mengalami 
angioedema (kebengkakan) di bawah 
sebarang keadaan. 

• hamil atau merancang untuk hamil. 
• sedang menyusukan anak atau 

merancang untuk menyusu. 
 

Sebelum mula mengambil 
Sila beritahu doktor atau ahli farmasi jika 
anda: 
• mempunyai tekanan darah yang 

rendah 
• mempunyai saluran darah tersumbat 
• mempunyai kegagalan fungsi ginjal 

dan/atau menjalani rawatan 
hemodialisis 

• mempunyai sejarah keluarga 
angioedema (bengkak pada muka, 
mata, bibir, lidah) 

• akan mengambil ubat bius 
• mempunyai diabetes 
• ada mengambil ubat penurunan 

tekanan darah yang lain. 
• ada mengambil litium 
 
 
 

Jika mengambil lain-lain ubat 
Sila beritahu doktor atau ahli farmasi jika 
anda sedang atau kebelakangan ini 
mengambil ubat lain. Ini termasuk 
sebarang ubat tanpa preskripsi. 
 
Cara mengambil Provinace 
Berapa banyak harus diambil 
Tekanan darah tinggi: 
4mg sekali sehari. Dos boleh ditingkatkan 
kepada 8mg sekali sehari berdasarkan 
preskripsi. 
 
Kegagalan jantung: 
2mg sekali sehari. Dos boleh ditingkatkan 
kepada 4mg sekali sehari berdasarkan 
preskripsi. 
 
Doktor atau ahli farmasi akan preskrip 
kekuatan ubat yang bersesuaian, 
bergantung kepada keadaan anda, rawatan 
semasa dan risiko berlainan setiap 
individu 
 
Bila perlu diambil 
Satu kali sehari, diambil pada awal pagi 
sebelum sarapan. 
 
Berapa lama perlu diambil 
Berdasarkan preskripsi doktor atau ahli 
farmasi. Rujuk kepada doktor atau ahli 
farmasi sebelum mengambil ubat ini 
untuk tempoh masa yang lebih panjang. 
 
Jika anda terlupa mengambil 
Ambil secepat mungkin apabila anda 
teringat. Jika dos seterusnya adalah 
hampir, ambil dos yang seterusnya. 
Jangan ambil dos berganda untuk 
menggantikan dos yang terlepas. 
 
Jika mengambil berlebihan 
Simptom akibat dos berlebihan termasuk: 
• tekanan darah yang rendah 
• kekurangan bekalan darah di dalam 

badan 
• ketidakseimbangan elektrolit 
• kegagalan fungsi ginjal 
• denyutan jantung tidak normal (terlalu 

cepat atau terlalu perlahan) 
• pening 
• batuk 
• kegelisahan 
Dapatkan rawatan perubatan dengan 
segera jika anda terambil berlebihan atau 
bimbang akan keadaan yang dialami. 
 
Semasa mengambil Provinace 
Perkara yang harus dilakukan 
Sentiasa cuci tangan sebelum mengambil 
tablet. Makan tablet bersama air dan cuba 

mengambilnya pada waktu yang sama setiap 
hari. 
 
Perkara yang tidak boleh dilakukan 
Jangan kunyah tablet. Telan tablet dengan 
air. Jangan ambil ubat ini tanpa preskripsi 
doktor atau ahli farmasi. 
 
Perkara yang perlu diberi perhatian 
Sila beritahu doktor atau ahli farmasi jika 
anda: 
• alahan kepada bahan yang terkandung di 

dalam ubat ini. 
• batuk setelah mengambil ubat ini. 
• mengalami tekanan darah rendah dan/ 

atau angioedema. 
• mengalami peningkatkan paras kalium 

dalam darah. 
• mempunyai bacaan sel darah putih yang 

tidak normal. 
• mempunyai (kurang sel darah merah) 

anemia. 
• mempunyai kegagalan fungsi hati. 
• hamil atau merancang untuk hamil. 
• sedang menyusukan anak atau 

merancang untuk menyusu. 
 

Kesan-kesan sampingan 
• Sakit kepala, pening, sesemut atau 

sakit seperti ditusuk. 
• Gangguan penglihatan. 
• Bebunyi di telinga (tinnitus). 
• Tekanan darah rendah. 
• Batuk. 
• Sukar untuk bernafas. 
• Loya, muntah, sakit perut. 
• Gangguan deria rasa, masalah 

penghadaman. 
• Cirit-birit, sembelit. 
• Ruam kulit dan gatal-gatal. 
• Kekejangan otot. 
• Lemah atau kurang bertenaga. 
Dapatkan rawatan perubatan dengan 
segera jika anda mengalami sebarang 
kesan sampingan atau masalah alahan. 
 
Anda boleh melaporkan sebarang kesan 
sampingan atau kesan advers ubat kepada 
Pusat Pemantauan Kesan Advers Ubat 
Kebangsaan melalui laman web 
npra.gov.my [Consumers   Reporting 
Side Effects to Medicines (ConSERF) or 
Vaccines (AEFI)]. 
 
Cara penyimpanan Provinace  
Simpan dalam suhu bilik di bawah 30°C.  
Lindungi dari kelembapan. 
Jauhi dari kanak-kanak. 
Jangan ambil ubat ini selepas tarikh luput. 
 
 



Deskripsi produk 
Rupa dan warna produk 
Tablet cembung biasa, berwarna putih 
dengan garis tengah pada satu belah dan 
tanpa garis pada sebelah yang lain. 
Didapati dalam blister strips 10’s di dalam 
kotak bungkusan 30 tablet. 
 
Bahan aktif 
Perindopril Erbumine 4mg.  
 
Bahan tidak aktif 
Colloidal Silicon Dioxde, Cellactose, 
Microcrystalline Cellulose, Lactose 
Anhydrous and Magnesium Stearate. 
 
Nombor pendaftaran 
MAL04125486AZ 
 
Pengilang dan Pemegang Pendatftaran 
Product 
Xepa-Soul Pattinson (Malaysia) Sdn Bhd 
1-5 Cheng Industrial Estate,  
75250 Melaka,  
Malaysia. 
 
Tarikh kemaskini: 04 April 2024 
 
Nombor Siri 
NPRA(R2/1)240325/1237 


